
tarix fanlari bo‘yicha falsafa doktori (PhD), dotsent  

 

QURDOBA SHAHRI SHAKLLANISHI JARAYONIDA MIGRATSIYA OMILINING 

TA’SIRI 

 

Annotatsiya: YUNESKO butun jahon madaniy merosi ro‘yxatiga kiritilgan Ispaniyaning 

Qurdoba tarixiy shahrini shakllanish jarayoniga migratsiya omilining ta’sirida hosil bo‘lgan 

moddiy madaniyat, e’tiqod, etnokomponentlar va shahar demografiyasining o‘ziga xos jihatlari 

tarixiy adabiyotlar tahlili orqali ochib berilgan. 

Kalit so‘zlar: migratsiya, shahar, ko‘chish, madaniyat, markaz, migrant, poytaxt. 

 

ВЛИЯНИЕ ФАКТОРА МИГРATSIИ НА ПРОЦЕСС ФОРМИРОВАНИЯ 

ГОРОДА КУРДОБА 

 

Аннотaция: рассмотрены материальная культура, верования, этнокомпоненты и 

специфические аспекты демографии города, сформировавшиеся под влиянием 

мигрatsiонного фактора в процессе формирования исторического города Кордова, 

входящего в список всемирного культурного наследия ЮНЕСКО раскрывается 

посредством анализа исторической литературы. 

Ключевые слова: мигрatsiя, город, перемещение, культура, центр, мигрант, столица. 

 

INFLUENCE OF MIGRATION FACTOR ON THE PROCESS OF FORMATION 

OF THE CITY OF KURDOBA 

 

Abstract: the material culture, beliefs, ethnocomponents, and specific aspects of the city's 

demography formed under the influence of the migration factor in the formation process of the 

historical city of Cordoba, Spain, which is included in the UNESCO world cultural heritage list, 

are revealed through the analysis of historical literature. 

Key words: migration, city, displacement, culture, center, migrant, capital. 

 

Jahon tarixi ilk o‘rta asrlar davrining o‘zga xos xususiyatlaridan biri  yangi shaharlar vujudga 

kelishi bilan izohlanadi. O‘rta asr shaharlari savdo-huramandchilik markazlari sifatida  jamiyat 

taraqqiyotida tub burilishga olib keldi. Xususan, feodal tuzum inqirozi jadallashib, inson 

manfaatlari va kapitalizm uchun zamin hozirladi. Ayniqsa, shaharlar rivojlanishi barobarida 

insonparvarlik va gumanizm tomoyillarini yuzaga qalqib chiqishi yuz berdi. O‘rta asr tarixiy 

shaharlari hamjihatlik, bag‘rikenglik, vijdon erkinligi, ahillik va inoqlik prinslarini 

mujassamlashtirgan o‘ziga xos laborotoriya vazifasini bajargandi.  

XXI asrda olib borilayotgan tarixiy tadqiqotlar asosan shahar boshqaruvi, hunarmandchilik, 

savdo-sotiq, madaniy meros va aholi maishiy turmushi masalalariga bag‘ishlanadi. Shuningdek, 

tarixiy shaharlarning shakllanishiga ta’sir qiluvchi ekologik, tabiiy-geografik, siyosiy, harbiy  

omillar  ham atroflicha tadqiq etilmoqda. Lekin, uzoq vaqt davomida poytaxt bo‘lib kelgan tarixiy 

shaharlarning shakllanish jarayoniga ta’sir qilgan migratsiya omili - shahar axolisi salmog‘i, etnik 

tarkibi, migrantlarni shahar hududida joylashuvi kabi masalalarni tadqiq etish e’tibordan chetda 

qolgan. Holbuki, dunyoning turli mintaqalaridagi urbanizatsiya, transmilliy va umuminsoniy 

tarixiy markazi shakllanishida migratsiya omilini ta’siri masalalari  tahlilga olindi.  

Tarixi tadrijiy rivojlanish bosqichlari tahliliga ko‘ra o‘rta asr shaharlarining o‘ziga xos 

xususiyatlari aniqlandi. Jumladan: 

- tarixiy shaharlarda inson tafakkuri mahsuli o‘laroq noyob me’moriy, san’at va tarixiy 

yodgorliklar bir butun kompozitsiyada namoyon bo‘ladi;  

-shahar moddiy-madaniy merosi transmilliy xarakterga ega bo‘lib, o‘z davri uchun ideal 

hisoblanadi;  

-tarixiy markazda turli etnokomponentlar o‘zaro hamjhatlikda, shu bilan birga urf-odat va 

an’analarini saqlagan holda yashaydilar; 

-shaharlar  mavjud bo‘lgan davrda savdo-sotiq, hunarmandchilik, hamda madaniy-ma’rifiy 

markaz sifatida namoyon bo‘ladi; 

Qurdoba shahriga Rim imperiyasining Priney yarim oroliga harbiy yurishlari davrida asos 

solindi [1]. Aholisi turli xaqlardan tashkil topgan manzilgoh, Ispaniya janubidagi sersuv  

Gvadilupa daryosi o‘rta oqimida joylashgan bo‘lib, imperiya davrida tom ma’nodagi shahar 

maqomini oldi.  

Avgust imperatorlik davrida Piriney yarim oroli 3 provinsiyaga ajratildi. Xususan, janubiy-

sharqda Betika provinsiyasi tashkil etilib, Qurdoba uning markaziga aylantiriladi. Rim 

ma’muriyati shaharni strategik qulay joylashuvi va tabiiy-iqlim sharoitlarini hisobga olgan holda, 

bu yerda mustahkamlangan harbiy hamda savdo-hunarmandchilik markazini tashkil etdi. Shu 

maqsad yo‘lida  ko‘p sonli rim migrantlari (legionlar, quldorlar, qullar, ruhoniylar) Qurdobaga 

ko‘chirildi. Migrantlar tomonidan amalga oshirilgan qurilish-ta’mirlash ishlari natijasida shahar 

qiyofasi tubdan o‘zgara boshladi. Antik madaniyat namunasidagi binolar, ko‘priklar, yo‘llar, 

vodoprovod, shahar arxitekturasi-cherkov, teatr, va boshqa binolar qisqa muddatlarda barpo etiladi 

[2].  

Tashqi migratsiya evaziga Qurdoba aholisi salmog‘i sezilarli o‘sib bordi. O‘rta yer dengizi 

savdosi bilan bog‘langan shaharlar, shu jumladan endilikda Qurdoba shahrida ham ko‘plab sayyor 

savdogarlar – suriyalik, misrlik va yahudiylarni uchratish mumkin edi. Tashqi savdodan 

manfaatdor shahar ma’muriyati sayyor savdogarlar uchun shahar hududidan maxsus yer ajratib, 

alohida koloniyalar tashkil etishga e’tibor qaratdi. Natijada, shaharda turli ko‘rinish va uslubdagi 

binolarning o‘zaro uyg‘unlikda namoyon bo‘ldi. 

Imperiya inqirozi davrida Ispaniyaga german - got varvar qabilari hujumlari avj oldi. 

Varvarlar ko‘chmanchi turmush kechirib, buyuk ko‘chishlar davrida turli omillar (iqlimni 

nihoyatda sovub ketishi, o‘zaro urushlar, oziq-ovqat tanqisligi) ta’sirida yarim orolga yoppasiga 

ko‘chib o‘ta boshladi. Varvarlar, dastlab, qishloq joylariga o‘rnashib, shahar hayotiga 

aralashmaslikni ma’qul ko‘rdilar. Biroq, keyinchalik shaharlarda istilochilar o‘z yer – mulk va uy-

joylariga ega bo‘lishdi [3]. Chunonchi, Qurdoba shahri Rim provinitsiyasi markazlaridan biri 

sifatida antik madaniyatni ko‘chmanchilar an’analari bilan uyg‘unlashtirgan markaziga aylandi.  

Vestgotlar katolik bo‘lishlari bilan xristianlashtirish siyosati kuchaydi. Ular tomonidan shaharda 

Palensiya, Samora, Orenas va Toledo kabi bir necha cherkov binolari qurildi. Cherkovlar binolari 

qurulish uslubi va bezaklarida Vizantiya ta’siri yaqqol sezilib turadi. Ayniqsa, tasviriy san’at va 

maishiy binolarida sharqiy imperiya namunalari ustuvorlik qiladi. Yuqoridagi fikrlar Vestgot 

qirolligi mavjud bo‘lgan davrda (418-718- yilla)  vaskon, farnk hamda vizantiyaliklar Qurdobaga 

ko‘chganidan dalolat beradi [4]. 

Imperator Yustinian tomonidan 559-yilda Priney yarim orolini  janubiy-sharqiy qismi 

egallandi. Harbiy harakatlar davrida Yaqin Sharq va Shimoliy Afrikada yashovchi ko‘plab xalq 

va elatlar Ispaniyaga ko‘chirildi. Xusasan, Vizantiya hukmdori Qurdobani yarim orol markazi 

qilib belgilashi shaharni barqaror rivojlanishini ta’minladi. Lotinlarni Ispaniyadagi ma’muriy 

markazi borasida ikki variant Karategen va Qurdoba shaharlari ilgari surilgan tadqiqotlar borligini 

ham unutmaslik  lozim.  

Istilolar davri  qo‘shin tarkibida ko‘chgan yunonlar, illiriyaliklar, fikiniyaliklar va Misr 

xristianlari shahar hududini kengayishiga olib keldi, shuningdek, etnokomponentlar tarkibi 

8 qorishib murakkab ko‘rinish hosil qildi. Migrantlar o‘zlari bilan yuksak Sharq sivilizatsiyasi 

tajribalarini Qurdobaga olib kirdi. Qurdoba shu davrdan e’tiboran Sharq va G‘arb madaniyatini 

o‘zida mujassamlashtirgan tarnsmilliy madaniy makon timsoliga aylangan edi.  Shahar hududi 

yon-atrofdagi qishloqlar hisobiga shiddat bilan kengayib, o‘z davrda yirik savdo-hunarmandchilik 

hamda –madaniyat - ma’rifat o‘chog‘i sifatida shuhrat qozondi.  

VII asrda Arabiston yarim orolida tashkil topgan arab xalifaligi qisqa fursatlarda Yaqin 

Sharq va Shimoliy Afrika hududlarini bosib olib, Gibraltar orqal Ispaniyaning Janubiy-sharqiga 

hujum boshladi. Xususan,  714-yilga qadar Yarim orolning shimoliy-g‘arbidagi Asturiyadan 

tashqari barcha hududlarda arablar o‘z hukmronliklarini o‘rnatdilar. Xalifalikning arablashtirish 

siyosati ta’sirida minglab musulmonlar Ispaniyaga ko‘chirilgandi. Jumladan, 711-yilda Jabal Tarik 

qo‘mondonigidagi 7000 ming nafar barbar qo‘shini Priney yarim oroliga hujum boshladi. 714-

yilga qadar davom etgan harbiy harakatlar chog‘ida  jami: 40 ming nafar aholi yarim orol janubiga 

ko‘chib o‘tdi. Misol uchun, 711-yilning kuzida 5000 ming nafar barbar, 713-yil 18 ming arab 

(Shimoliy va Markaziy Arabiston hamdan Yamandan) ko‘chirilib joylashtirildi.  

716-yilda Al-Andaluzaga tayinlangan hukmdor Sulaymon o‘zi bilan 400 nafar arab 

muhojirlarini Seviliyaga olib keladi va poytaxtni Qurdoba shahriga ko‘chiradi. 

Arablar davrida Priney yarim oroli aholisi shimolga surilib, tabiiy - iqlim sharoiti qulay, 

serunum tuproq va daryolarga boy janub va janubiy-sharqda arablar o‘rnashib oladi. Arablar, 

joylashgan viloyat Andaluziya, uning poytaxti Qurdoba arablar davrida Yevropaning yirik 

shaharlaridan biriga aylandi. Arablar Qurdobaning tub yerli aholisi urf-odat va ananalarini antik 

Yunon va Sharq sivilizatsiyasi namunalari bilan boyitishda muhim rol o‘ynadi. Bag‘doddan tortib 

Mag‘ribga qadar bo‘lgan musulmon ispan shaharlari, shu jumladan Qurdoba, o‘rta asr islom 

sivilizatsiyasi markazlari qatorida ko‘rildi.  

Arablar davrida Qurdoba aholisi 200-300 ming kishini tashkil etib, shaharda 1600 ta masjid, 

900 ta hammom, 80 mingga yaqin do‘konlar mavjud bo‘lgan. Ispaniyaning boshqa shaharlarida 

bo‘lgani kabi Qurdoba shahri ham vodoprovodlar bilan ta’minlangan, uy-joylar uzoq 

masofalardan tortib kelingan quvurlar yordamida isitilardi. Arablashtirish siyosati shahar 

ma’naviy muhitiga o‘ziga xos ta’sir ko‘rsata boshladi. Chunonchi, arab tili boshqa mahalliy tillarni 

siqib chiqardi, hatto X asrda Toledoda “Injilni” arab tiliga tarjima qilishga to‘ri keldi.  

Ta’kidlash joizki, XI asrda boshlangan salib yurishlari tarixda islom-xristian  to‘qnashuv 

sifatida talqin etilgan  konflikt aslida VIII  asr Priney yarim orolida sodir bo‘lgandi. Ammo, bu 

keng ko‘lamda harbiy to‘qnashuv bo‘lmasdan, aksincha savdo-iqtisodiy, ma’daniy-ma’rifiy 

hamda e’tiqodlar uchrashuv edi.  

Arab muhojirlari Qurdoba shahrida vijdon erkinligi masalasida demokratik tamoyillariga 

qat’iy amal qiladilar. Binobarin, yarim orolning markazi, janub va janubiy-sharqida arab me’moriy 

uslubidagi uy-joy binolar, ijtimoiy ob’ektlar va turli ishlab chiqarish infratuzilmasini 

mustahkamlashga katta e’tibor beradilar. Islom dinining targ‘iboti tadbirlari doirasida masjid, 

madrasa hamda xonaqolar arab me’morchiligi uslubida qad rostladi. Ya’ni arab me’morchiligi 

uslubi Yevropaga kerib kela boshladi. Dastlab, arablar mahalliy aholi shu jumladan, shahar aholisi 

maishiy turmushiga aralashmasdan, alohida koloniya bo‘lib yashab, vijdon erkinligiga imkon 

bergandi. Masalan, Qurdobada boshlang‘ich maktablar – musulmonlar, yahudiylar va xristianlar 

uchun alohida-alohida tashkil etilgan bo‘lsa, oliy maktabda e’tiqodidan qat’iy nazar barcha birga 

tahsil olishi yoxud muassasada talabalarga dars berishi mumkin bo‘lgan.  Ayni paytda, mosarablar 

(islomni qabul qilgan ispanlar) musulmon aholi bilan bir masjidda, diniy amallarini ado etishlariga 

ruxsat etildi. Bir so‘z bilan aytganda, Qurdoba shahri diniy murosasozlik timsoli bo‘lib, undagi 

turli etnokomponentlar hamda konfessiyalar o‘zaro hamjihatligi jahon tarixida kamdan kam 

uchraydigan fenomen bo‘lib qoldi. Ammo, keyinchalik xalifalikni feodallashib borishi, mahalliy 

aholiga nisbatan tayziq o‘tkazilishiga olib kelgandi. 

Xulosa, o‘rnida bugungi kunda jahon madaniy merosi sifatida e’tirof etilayotgan tarixiy 

shaharlar aksariyati o‘rta asrlarda paydo bo‘lganini ta’kidlash o‘rinli bo‘ladi. YuNESKO 

tomonidan tuzilgan jahon madaniy merosi ro‘yxatida ja’mi: 1154 obyekt bo‘lib, shundan 145 tasi 

tarixiy markaz (shahar) hisoblanadi. Tarixiy shaharlar har bir taraqqiyot bosqichida, nafaqat shu 

9 hududda istiqomat qiluvchi aholi, balki, mintaqadagi boshqa xalqlarning xo‘jalik-madaniy 

sohasidagi tajribalari ta’sirida  sayqallanib boradi. Darhaqiqat, aholini bir nuqtaga  to‘planishida 

migratsiya katta rol o‘ynadi. O‘zining qulay tabiiy-geografik joylashuviga ega bo‘lgan Qurdoba 

tarixiy markazi shakllanishida ham migratsiya omili ta’siri yaqqol namoyon bo‘ladi.  Qolaversa, 

Qurdoba nafaqat mintaqa, balki, butun Yevropani savdo-hunarmandchilik va madaniy markaz 

yoxud 500 yil mobaynida turli davlatlar poytaxti bo‘lib kelgan. Qurdoba, tarixiy shaharlar uchun 

xos bo‘lgan turli xalq va elatlar yashovchi, izolatsiyalangan koloniyalar, ko‘chalari tuzilish (tor, 

berk va labirint), me’moriy uslubi kabi muhim belgilarga ega. 

Qurdoba shahrida dunyoni boshqa shaharlarida uchratish qiyin bo‘lgan xristian, islom va 

iudaizm e’tiqodi vakillari ahil va inoqligi manzarasini kuzatish mumkin. Diniy bag‘rikenglik 

timsoli hisoblangan shaharda xristianlar cherkovini, musulmonlar masjidi bilan bir devor ajratib 

turgani tahsinga loyiqdir. 

